
Mennin Kenono ko: Baat jen Kijeek ko Relab
· Joñan mejatoto im baat emaron lab an oktak ilo ien ewor kijeek ko relab. Mennin emaron jab oktak wot aoleb raan, ak ilo aoleb awa. Baat emaron bar jelōt rajetin juon jukjukinbed im ejab ilo jikin eo juon. Mennin emaron kōmman an bin lewaj jejjetin kōmelele in jibañ ikijen ejmour, elabtata ilo ien emōkaj an oktak jekjek ko.
· Jet armij rej ioon jorren in ejmour jekdon ñe ekadu ien an nana mejatoto ñan ejmour. Aurok am kejbarok ekkar ñan ejmour eo am make im joñan baat ko iturim. Mennin emaron melelein bed wot iloan em ilo ien enana joñan mejatoto. Bar melelein mennin ej jab makūtkūt in ejmour ilo ien rōt kein.
· Ñan am kejbarok kwe make jen jorren in baat ko ilo ien kadu, kōjerbal kein joñjoñ am maron lolak ijen 5-3-1 einwot kein am kajinete wewein am makūtkūt. Joñjoñ eo ej ekkar ñan ewi joñan ettolok am maron loe. Elañe baat eo ej bōbrae am loe lablok jen jilu mael ilo jabdewot ial, enana joñan mejatoto. Melelein mennin ej kwōkōnaan bed wot iloan em ak kejbarok eok ilo wewein ko jet.
· Elañe enaj wonmaanlok in nana mejatoto–ekkā, lablok jen juon raan–innem Ra eo ej lale Joñan Erreo in Mejatoto (DEQ) im obij eo an ejmour emaron lewaj juon rōjañ ikijen ejmour. Lale Blog in Baat eo an Oregon http://oregonsmoke.blogspot.com ak jikin nuuj ko an bukon ñan melele ko rekāāl.
· Ewor an DEQ website in jibañ kwe katmane joñan erreo in mejatoto. Ej kowalok joñan mōttan jidik ko mejatoto aoleb awa ilo ien ewor kijeek ko relab. Ejab kobaiki joñan ko ilo ien aitok. Lomnak kin melele ko an ien aitok im kajojo awa ilo ien am lale ta wewein ko kwōnaj bōki ñan kejbarok ejmour eo am. Loe joñjoñ eo, koba ibben melele kin kijeek ko relab jet ilo: http://oregonsmoke.blogspot.com.
· Joñan baat ko rej oktak iloan juon raan, jet ien elukkun lab oktak. Joñan ettoonon in mejatoto emaron jab emmon ñan ejmour ilo juon ak ruo awa ilo boñ bōtab emaron emmon ilo jibbon. Kwōj aikuj bedbed ioon wewein am lolak ijen (ewi joñan ettolok am maron loe inaboj ilo ien ewor kijeek ko relab) ñan lale ewi wewein am naj kejbarok kwe make.

